
имкониятини ташкил этиш; номзодлар ҳақида ахборотларни янгилаб туриш жараѐнини 

ташкил этиш; ахборотларнинг қайта такрорланишини бартараф этиш; ахборот базасидан 

номзодларни дастлабки танлаш жараѐнини ташкил этиш. 

Хулоса ва таклифлар. Юқорида келтирилган ҳолатлардан келиб чиқиб, хусусий 

иш билан бандлик хизмати фаолиятининг устун йўналишлари бўйича қуйидаги хулоса ва 

таклифлар ишлаб чиқилди: 

1. Иш изловчи фуқароларни ишга жойлаштиришга кўмаклашиш. Бу йўналишда 

ихтисослашган ва универсал тижорат меҳнат биржалари фаолият юритадилар. 

Биржаларнинг ихтисослашиши аниқ аҳоли гуруҳлари билан ѐки бирорта касбий гуруҳлар 

билан ишлаши ижобий натижа беради. 

2. Иш билан бандлик соҳасида маслаҳат хизматлари кўрсатиш. Иш берувчилар 

агентлик мутахассисларига маслаҳат хизматлари бўйича мурожаат қилишадилар. Иш 

берувчилар меҳнат қонунчилигининг баъзи юридик жиҳатларига қизиқадилар. Ҳар бир 

ташкилот тўқнаш келадиган ходимларни танлаш бўйича масалаларга ва меҳнат бозоридаги 

вазият тўғрисида ахборотларга эга бўлиши муҳим аҳамият касб этади. Бундай хизматларни 

асосан ҳудудий даражадаги кадрлар агентликлари кўрсатади.  

3. Касбга тайѐрлаш. Иш билан банд бўлмаган фуқароларни касбга тайѐрлаш ва 

қайта тайѐрлаш тижорат биржалари ва агентликлар ўқув марказларида ўтказилади. 

Тижорат меҳнат биржалари ўзларининг мижозларига касбий тайѐргарликни ўтказиш учун 

давлат иш билан бандлик хизмати ўқув марказларига мурожаат қиладилар, бу эса ўзаро 

ҳамкорликда иш билан банд бўлмаган фуқароларни касбга тайѐрлаш ва қайта тайѐрлаш 

имконини беради. 

Лайли Бахтиѐровна Навруз-зода – Бухоро давлат университети катта ўқитувчиси 
 

ТАДБИРКОРЛИК ҚОБИЛИЯТИНИ МУҲИМ МАҲОРАТ ИНДИКАТОРЛАРИ (KPI) 

АСОСИДА  БАҲОЛАШ УСЛУБИЁТИ 
 

   Аннотация: Мақолада инсон  тадбиркорлик қобилиятини ―қаттиқ‖, ―юмшоқ‖ ва ―рақамли‖ 

тадбиркорлик кўникмалари асосида баҳолашнинг муаллифлик усули ѐритилади.―Муҳим маҳорат 

индикаторлари‖ (KPI) воситасида тадбиркорлик қобилиятини реал эришилган ривожланганлик 

даражасининг мультипликаторини аниқлаш формуласи тавсия этилади ва тадбиркорлик субъекти 
мисолида ҳисоб-китоб методикаси кўрсатилади. 

Калит сўзлари: тадбиркорлик қобилияти, ўзини ўзи баҳолаш, тадиркорлик салоҳияти, 

тадбиркорлик маҳорати, қаттиқ кўникма, юмшоқ кўникма, рақамли кўникма, маҳоратли тадбиркор. 
 

Кириш. Ўзбекистон Республикаси Президентининг ―2022-2026 йилларга мўлжалланган 

Янги Ўзбекистоннинг тараққиѐт стратегияси тўғрисида―ги Фармонида миллий иқтисодиѐтни 

жадал ривожлантириш ва юқори ўсиш суръатларини таъминлашда кичик бизнес ва хусусий 

тадбиркорликни ривожлантиришга катта эътибор қаратилади [1]. Тадбиркорликни 

ривожлантириш орқали аҳоли бандлигини ошириш ва камбағалликни қисқартириш учун 

бизнес субъектларининг тадбиркорлик қобилиятини ривожлантиришни тақозо этади. 

―Тадбиркорлик қобилияти” деганда инсоннинг ўз ташаббуси билан иқтисодий 

ресурсларни бир-бирига маҳорат билан бириктира олиш, янги ишни бошлаб самарали давом 

эттириш, оқилона таваккал қила билиш, бизнесни бозор усулида юритиш, маркетинг ва 

менежмент кўникмаларининг йиғиндиси назарда тутилади. Инсон тадбиркорлик қобилиятини 

ривожлантиришга қаратилган самарали чора-тадбирларни ишлаб чиқиш учун уни реал 

эришилган ривожланганлик даражасини баҳолаш керак бўлади. Тадбиркорлик қобилиятини 

баҳолашда асосий муаммо - сифат ўлчовининг илмий нуқтаи назаридан етарли даражада аниқ 

ва амалий жиҳатдан мақбул услубларининг мавжуд бўлмаслигида. 

Мавзуга оид адабиѐтларнинг таҳлили. Тадбиркорлик қобилиятини баҳолаш масаласи 

бир нечта хорижий ва мамлакатимиз олимларининг тадқиқот объекти бўлиб хизмат қилади. 

Жумладан, Т.Матвеева [2], С.В.Теребова ва П.С.Плешаков [3], О.Р.Верховская ва 

М.В.Дорохина [4], Е.К.Климова [5], Б.Н.Навруз-Зода [6], Н.К.Муродоваларнинг [7]   илмий 

тадқиқотлари  тадбиркорлик қобилиятини баҳолаш усулларига бағишланган илмий ишларини 

санаб ўтиш мумкин. 

Тадқиқот методологияси. Мақолада монографик таҳлил усули, қиѐсий таҳлил усули, 

тизимли таҳлил усулидан фойдаланган ҳолда ―Тадбиркорлик қобилиятини баҳолашнинг 

маҳорат‖ модели ишлаб чиқилган. Гуруҳлаш усулидан фойдаланиб, тадбир-корлик 

кўникмаларини қаттиқ, юмшоқ ва рақамли турлари ажратилган. Иерархик ѐнда-шувдан 

фойдаланиб тадбиркорларни ―маҳоратли‖, ―салоҳиятли‖ ва ―маҳоратсиз‖сифат мақомлари 

аниқланган. Мазкур усулларни қўллаш эвазига мақоланинг самарадорлиги ва амалий 

тавсияларининг натижадорлигини илмий асослаш имконини берди. 

Таҳлил ва натижалар. Тадқиқотчилар ўртасида тадбиркорлик қобилиятини сифат 

нуқтаи назаридан баҳолаш бўйича ягона ѐндашув мавжуд эмас. Мазкур масалани ҳар 

томонлама ўрганиш бизга тадбиркорлик қобилиятини баҳолашнинг бешта ѐндашувларини 

ажратиш имконини яратди. 

Биринчи ѐндашув тадбиркорлик қобилиятини тест асосида ўзини ўзи баҳолашга 

асосланади. Т.Матвеева томонидан тайѐрланган ―Тадбиркорлик қобилияти‖ни аниқлаш бўйича 

20 та ѐпиқ саволлардан иборат тест ѐрдамида кишиларнинг ―ривожланган‖, ―сало-ҳиятли‖ ва 

―заиф‖ даражадаги тадбиркорлик қобилиятини аниқлаш тавсия этилади [2]. 

Иккинчи ѐндашуви Россия Фанлар академиясининг Марказий иқтисодий-математика 

институтининг  Вологода илмий-мувофиқлаштириш маркази (ВНКЦ ЦЭМИ РАН) олимлари 

томонидан ―Тадбиркорлик қобилиятлари индекси‖ асосидаги баҳолаш усули илмий асослаб, 

ҳар бир сифатнинг аҳамиятлилик даражасига мутаносиб вазнли меҳнатга лаѐқатли ѐшдаги 

аҳолининг сифат хусусиятлари индексларининг ўртача оғирлиги тарзида ҳисоблаш тавсия 

этилади [3]. 

Учинчи ѐндашув тадбиркорлик қобилиятини баҳолашнинг Global Entrepreneurship  



“Сервис” илмий-амалий журнал  2022 йил 3-сони 

136 
 

Monitor  (GEM) га асосланади. GEM концептуал моделида тадбиркорлик жараѐни ―потенциал 

тадбиркорлар‖, ―дастлабки босқичдаги тадбиркорлар‖ ва ―муваффақиятли бизнес эгалари‖ 

таянч атамалари билан ифодаланган ҳолда тадбиркорлик фаоллиги олтита кўрсаткичлар  билан 

баҳоланади [4]. 

Тўртинчи ѐндашуви ―Муаммоли вазиятларни кейс‖ шаклида ечишга асосланган 

баҳолаш усули билан тавсифланади. Е.К.Климов ―Тадбиркорлик фаолиятига психологик 

тайѐрлик‖ аниқловчисини тадбиркорлик мотивлари; тадбиркорлик мақсадлари; 

ташаббускорлик; стратегик фикрлаш; стрессга чидамлилик; тадбиркорлик нияти; 

тадбиркорлик ресурслари каби мезонлари орқали баҳолашни тавсия этади [5]. 

Юқорида кўриб чиқилган ѐндашувларнинг камчиликлари шундан иборатдирки, тавсия 

этиладиган баҳолаш усуллари шахснинг тадбиркорлик моҳирлигини тўлиқ инобатга 

ололмайди, тадбиркорлик фаолиятининг сифат босқичлари (назорат, таъминот, умумий сифат 

менежменти) ва жараѐнини (фаолиятга, жараѐнга, тизимга йўналтирилганлиги) баҳолаш 

имконини бермайди ҳамда кўпроқ ҳуқуқий шахс сифатида фаолият кўрсатаѐтган бизнес 

субъектларнинг тадбиркорлик фаоллигини баҳолашга мўлжалланган. Шунинг учун жисмоний 

шахс сифатида фаолият кўрсатаѐтган  индивидуал тадбиркорларнинг қобилиятларини баҳолаш 

учун имкониятлар ва натижалар уйғунлиги тамойилига асосланадиган баҳолаш усули зарур, 

деб ўйлаймиз. 

Ушбу заруратдан келиб чиқиб, биз қиѐслаш усулида тадбиркорлик қобилиятини реал 

ривожланганлик даражасининг мультипликаторини баҳолаш усулини ишлаб чиқиш сайъ-

ҳаракатларини қилдик. Бунда, тадбиркорлик қобилиятининг муҳим маҳорат индикаторлари 

(KPI) тизимида махсус тузилган саволнома асосида эксперт усулида тўпланган умумий 

баллари эталон баҳоси билан қиѐслаш эвазига тадбиркорлик қобилиятини реал эришилган 

ривожланганлик даражасининг мультипликаторини қуйидаги формула билан ҳисоблашини 

тавсия этамиз: 

                                                 KPI(H) + KPI(S) + KPI(D) 

                           Rtq =                                                                                  ,    (1) 

                                                                     Etq 

        Бу ерда: Rtq – тадбиркорлик қобилиятини реал эришилган ривожланганлик 

даражасининг мультипликатори (Rtq коэффициент ўлчовида 0,0 дан 1,0 оралиқида ўлчанади); 

       KPI(H) - қаттиқ тадбиркорлик кўникмалари асосий мезонини тавсифлайдиган муҳим 

маҳорат индикаторлари (KPI). KPI(H) диагностика асосида 20 та KPIнинг энг ѐмон ҳолатини  

―0‖ балл билан ва энг яхши ҳолатни ―2‖ баллгача баҳолаш асосида максимал 40 баллга тенг 

ѐки ундан пастроқ баллар оралиғида ифодаланади. 

        KPI(S) - юмшоқ тадбиркорлик кўникмалари асосий мезонини тавсифлайдиган муҳим 

маҳорат индикаторлари (KPI). KPI(S) диагностика асосида 15 та KPIнинг энг ѐмон ҳолатини  

―0‖ балл билан ва энг яхши ҳолатни ―2‖ баллгача баҳолаш асосида максимал 30 баллга тенг 

ѐки ундан пастроқ баллар оралиғида ифодаланади. 

        KPI(D) - рақамли кўникмалари асосий мезонини тавсифлайдиган муҳим маҳорат 

индикаторлари (KPI). KPI(D) диагностика асосида 15 та KPIнинг энг ѐмон ҳолатини  ―0‖ балл 

билан ва энг яхши ҳолатни ―2‖ баллгача баҳолаш асосида максимал 30 баллга тенг ѐки ундан 

пастроқ баллар оралиғида ифодаланади). 

        Etq - тадбиркорлик қобилиятини ривожланганлик даражасининг эталон индикатори. Etq 

қаттиқ, юмшоқ ва рақамли асосий мезонларини тавсифлайдиган 50 муҳим маҳорат 

индикаторлари (KPI)нинг энг яхши ҳолатини 2 балл билан, жами 100 баллга тенглаштирилган 

ҳолда миқдорий ифодаланади. 

        ―Муҳим маҳорат индикаторлари‖  (KPI) миқдорий кўрсаткичлари асосида тадбир-

корларнинг ―тадбиркорлик маҳорати‖ сифат даражасини аниқлаш методикасини тажри-бали 

синов ўтказиш мақсадида биз Бухоро вилоятида фаолият кўрсатаѐтган кичик бизнес ва 

хусусий тадбиркорлик  субъектлари намояндаларининг фаолиятини диагностик таҳлил 

қилдик. Диагностика муаллиф томонидан ишлаб чиқилган махсус саволнома асосида эксперт 

усулида, тадбиркорлик асослари ва менежментнинг билимдонлари томонидан тадбиркорлар 

билан юзма-юз офлайн ѐки онлайн мулоқот орқали амалга оширилди.  

         Тадқиқотнинг дастлабки босқичида ―Дон Лаваш‖ МЧЖ раҳбарининг фаолиятини диаг- 

ностик ўрганиш эвазига уни тадбиркорлик қобилиятининг реал эришилган ривожланганлик 

даражасининг мультипликаторини (Rtq) баҳолаш формуласи орқали амалий ҳисоб-китоб 

қилинди. Бунда, ҳар бир бизнес субъектининг қаттиқ (hard entrepreneur skills), юмшоқ (soft 

entrepreneur skills) ва рақамли (digital entrepreneur skills) тадбиркорлик кўникмаларини 

тавсифлайдиган муҳим маҳорат индикаторлари (KPI)нинг қиймати экспертлар томонидан 

баллар ҳисобида аниқлаб, уларнинг суммасини эталон индикатори қийматига (100 баллга) 

бўлиш орқали Rtq коэффициенти ҳисобланди. Ушбу коэффициентнинг оралиғидаги қиймати 

юзасидан тадбиркорлик қобилиятини реал ривожланганлик даражасини белгилаб, унга мос 

келадиган тадбиркорга тегишли сифат мақоми берилади (1-жадвал). 

        1-жадвал 

Тадбиркорлик қобилиятини реал эришилган ривожланганлик даражасининг 

мультипликатори (Rtq) ни ҳисоблаш методикаси1 

Т\р Rtq - мультипликаторининг ҳисоб-китоб босқичлари Хусусий 

тадбиркор* 

1 Қаттиқ тадбиркорлик кўникмалари асосий мезонини тавсифлайдиган 20 

та муҳим маҳорат индикаторлари (KPI-H)нинг сўроқ асосида ҳисоби 

36 балл 

2 Юмшоқ тадбиркорлик кўникмалари асосий мезонини тавсифлайдиган 15 
та муҳим маҳорат индикаторлари (KPI-S)нинг сўроқ асосида ҳисоби 

27 балл 

3 Рақамли кўникмалари асосий мезонини тавсифлайдиган 15 та муҳим 

маҳорат индикаторлари (KPI-D)нинг сўроқ асосида ҳисоби  
22 балл 

4 Қаттиқ, юмшоқ ва рақамли мезонлари бўйича йиғилган жами баллар 

(ΣKРI) ҳисоб-китоби (1 қатор баллари+2 қатор баллари+3 қатор 

баллари)  

85 балл 

5 Тадбиркорлик қобилиятининг эталон индикатори (Etq)қиймати 
(баҳолашда энг юқори балл сифатида қабул қилинган миқдор) 

100 балл 

6 Тадбиркорлик қобилиятини реал ривожланганлик даражасининг 

мультипликатори коэффициенти  (Rtq= ΣKРI: Etq) (жавдалнинг 4 

қаторидаги баллари 5 қатордаги балларига бўлиш орқали ҳисобланади) 

0,85 

7 Тадбиркорлик қобилиятини ривожланганлик даражасини белгилаш (Rtq 

қиймати 0,0 дан 0,49 га қадар - паст, 0,50 дан 0,79 га қадар - ўрта, 0,80 

дан 0,1га қадар – юқори даража деб белгиланади)   

юқори 

8 Тадбиркорнинг сифат мақомини танлаш (тадбиркорлик қобилиятининг 
паст даражаси – маҳоратсиз, ўрта даражаси – салоҳиятли ва юқори 

даражаси – маҳоратли тадбиркор тоифасига киритилади) 

маҳоратли 

тадбиркор 

*Изоҳ: хусусий тадбиркор сифатида Бухоро шаҳрида лаваш ишлаб чиқариш билан 
шуғулланаѐтган  ―Дон Лаваш‖ МЧЖ раҳбари танланган. 

         

1-жадвалдан кўриниб турибдики, Rtq – мультипликаторининг ҳисоб-китоб мето-дикаси 

8 та кетма-кет қадамлардан иборат бўлиб, бизнес-эскперти томонидан тадбиркор билан 

бевосита ѐки онлайн тарзида мулоқот қилиш йўли билан тўлдириладиган махсус саволнома 

маълумотлари асосида тадбикрорлик қобилиятини баҳолашнинг 20 та қаттиқ (36 балл), 15 та 

юмшоқ (27 балл) ва рақамли 15 та (22 балл) мезонларини тавсифлайдиган 50 та муҳим маҳорат 

индикаторлари (KPI) миқдори аниқланади.  Сўнгра, учта - қаттиқ, юмшоқ ва рақамли 

мезонлари бўйича йиғилган жами баллар (ΣKРI) суммаси ҳисоблаб чиқилади. Бизнинг 

мисолимизда ΣKРI миқдори 85 (36+27+22) баллга тенг бўлган.  

        Кейинги қадамда 50 та муҳим маҳорат индикаторлари ялпи қиймати (85 балл) ни 

тадбиркорлик қобилиятининг эталон индикатори (Etq=100) миқдорига бўлиш орқали 

тадбиркорлик қобилиятини реал эришилган ривожланганлик даражаси мультипликаторининг 

(Rtq) коэффициенти, тавсия этилган формула асосида ҳисобланади. Жадвалдаги ҳисоб-

китобларга кўра Rtq коэффициенти 0,85 (85:100)га тенг бўлиб, 0,80 дан 0,1 оралиғида қарор 

топганлиги сабабли тадбиркорлик қобилияти ривожланганлигининг юқори сифат даражасига 

мос келиши аниқланган.  

         Баҳолашнинг сўнгги қадамида тадбиркорлик қобилияти ривожланганлигининг тегишли 

даражасидан боғлиқ бўлган тадбиркор шахснинг кичик бизнес ва хусусий тадбиркорлик 

                                                             
1 Манба: муаллифнинг тадқиқотлари асосида тайѐрланган. 

1-расм. “Дон Лаваш” МЧЖ раҳбарининг тадбиркорлик қобилияти таркибида муҳим 

маҳорат индикаторлари (KPI) улуши
1
 

соҳасида реал эришилган сифат мақоми танланади. Бизнинг мисолимизда Бухоро шаҳрида 

лаваш ишлаб чиқариш билан шуғулланаѐтган  ―Дон Лаваш‖ МЧЖ раҳбари 0,85  Rtq 

мультипликатори коэффициенти қиймати бўйича ―Маҳоратли тадбиркор‖ нуфузли мақомига 

эга эканлиги аниқланди. Унинг тадбиркорлик қобилиятида муҳим маҳорат индикаторлари 

(KPI)да қаттиқ ва юмшоқ тадбиркорлик кўникмаларининг улуши юқори (тегишли 42% ва 32%) 

бўлиб, рақамли тадбиркорлик кўникмаларининг улуши эса нисбатан пастроқ (26%)ни ташкил 

этади 1-расм). ―Маҳоратли тадбиркор‖ сиймосининг ―Контент-анализи‖ шуни кўрсатадики 

унинг ушбу сифат мақоми айнан қаттиқ, юмшоқ ва рақамли тадбиркорлик кўникмаларида 

тегишли 40:30:30 фоизли пропорцияда намоѐн бўлади. 

      Хулоса ва таклифлар. Тадқиқотлар натижасида қуйидаги хулосаларга келиб таклифлар 

беридади: 

       1. Тадбиркорлик соҳасида муваффақиятга эришиш учун қаттиқ ва юмшоқ кўникмаларни 

уйғунликда намоѐн этиш мақсадга мувофиқ бўлади. Агар қаттиқ кўникмалар тадбиркорлик 

ишини бошлаш ва уни сифатли бажаришга кўмаклашса, юмшоқ кўникмалар моҳир тадбиркор 

бўлишини таъминлайди. 

      2.Рақамли трансформация шароитида тадбиркорлик қобилиятини баҳолашда тадбиркор 

шахснинг ахборот-коммуникацион технологиялари (AKT) соҳасидаги турли муаммоларни ҳал 

қилиш билан боғлиқ рақамли (digital skills) кўникмаларини ҳам инобатга олиш мақсадга 

мувофиқ бўлади. 

      3.Тадбиркорлик қобилиятининг  учта: ―паст‖, ―ўрта‖, ва ―юқори‖ даражаларда 

ривожланганлигини махсус тест орқали [8] аниқлаб, уларни маҳоратли сифат даражасига 

кўтариш бўйича чора-тадбирларни ишлаб чиқиш имкони вужудга келади. 

2. Тест "Предпринимательские способности" Т. Матвеевой. Текст. https: //www. hse. ru/ mirror/ pubs/ 

share/ 205924843 (дата обращения:18.02.2022 г.). 

1Манба: муаллифнинг тадқиқотлари асосида тайѐрланган. 

